
Cynorthwyo’r gwaith o weinyddu a rheoli rhaglenni brechu
plant a ddarperir mewn ysgolion

Nod y ddogfen hon yw rhoi gwybodaeth ac arweiniad er mwyn cynghori penaethiaid
a staff ysgolion ar gamau gweithredu i gynorthwyo timau nyrsio mewn ysgolion i
ddarparu gwasanaethau brechu i blant oedran ysgol.

Gellir dod o hyd i'r rhestr o frechiadau a roddir mewn ysgolion yma.

Cyflwyniad

Mae Confensiwn y Cenhedloedd Unedig ar Hawliau’r Plentyn yn cydnabod hawl
plentyn i fwynhau’r safon iechyd uchaf y gellir ei chyrraedd.” Brechu yw un o’r pethau
pwysicaf y gallwn ni ei wneud i hyrwyddo iechyd da ac amddiffyn plant a phobl ifanc
rhag salwch. Mae brechlynnau yn helpu systemau imiwnedd i adeiladu ymwrthedd i
heintiau penodol, gan arwain at lai o achosion o glefydau, symptomau ysgafnach
ohonynt, a llai o amser a gollir gan blant o’r ysgol. Mae cyflawni lefelau uchel o
imiwnedd hefyd yn amddiffyn teuluoedd a’'r gymuned drwy gyfyngu ar ledaeniad
feirysau fel y ffliw a chlefydau eraill y gellir eu hatal mewn ysgolion a lleoliadau eraill.

Ceir tystiolaeth sy’n awgrymu bod cael eich brechu’n llawn yn darparu rhywfaint o
symudedd cymdeithasol, gan ei fod yn golygu nad yw tlodi a’r afiechydon a'r
marwolaethau sy’n gysylltiedig & chlefydau heintus bellach yn benderfynyddion o ran
cyfleoedd bywyd unigolyn. Mae astudiaethau yn awgrymu bod plant sydd wedi'u
brechu yn elwa ar iechyd gwell ac yn perfformio’n well yn yr ysgol,? a bod gan y rhai
sydd wedi’'u himiwneiddio y cyfle o sicrhau disgwyliad oes gwell.?

Mae UNICEF, sef sefydliad y Cenhedloedd Unedig sy’'n gyfrifol am amddiffyn
hawliau plant yn fyd-eang, yn nodi’'n glir bod angen gwneud mwy i sicrhau bod plant
yn gallu elwa ar fanteision brechu.*

Mae tegwch yn ganolog i ddull gweithredu Cymru o ran brechu. Mae rhaglenni
brechu mewn ysgolion yn sicrhau cyfleoedd a mynediad teg i bawb fanteisio ar y
cynnig i gael eu brechu, gan helpu i sicrhau bod grwpiau difreintiedig yn cael eu trin
yn yr un modd & grwpiau eraill.

" Mae Erthygl 24 yn nodi bod rhaid i Bartion Gwladwriaethau ymdrechu i sicrhau na chaiff unrhyw blentyn ei
amddifadu o’i hawl i gael mynediad at wasanaethau gofal iechyd. Gweler hefyd Erthygl 3 sy’n ymwneud & buddiannau
pennafy plentyn ac Erthygl 6 sy’n ymwneud & bywyd, goroesiad a datblygiad.

2Nandi A, Shet A. (2020) Why vaccines matter: understanding the broader health, economic, and child development
benefits of routine vaccination. Human Vaccines & Immunotherapeutics, 16(8), 1900-1904.

3 Andre et al. (2008). Vaccination greatly reduces disease, disability, death and inequity worldwide. Bull. Sefydliad
lechyd y Byd 86, 140-146.

4Vaccines to keep children safe - UNICEF UK



https://icc.gig.cymru/pynciau/imiwneiddio-a-brechlynnau/imiwneiddio-mewn-ysgolion/
https://www.ohchr.org/en/instruments-mechanisms/instruments/convention-rights-child
https://www.unicef.org.uk/what-we-do/vaccines/

Rol timau Nyrsio mewn Ysgolion

Mae gwasanaethau nyrsio mewn ysgolion yn darparu’r rhaglenni brechu mewn
ysgolion i bob disgybl yn unol &'r Fframwaith ar gyfer Gwasanaeth Nyrsio mewn
Ysgolion i Gymru a’r safonau imiwneiddio.® Er mwyn cyflawni’r ystod o raglenni
brechu mewn ysgolion yn effeithiol drwy gydol y flwyddyn academaidd, mae angen
iddynt wneud y canlynol:

e Asesu statws imiwneiddio pob disgybl pan fydd yn dechrau yn yr ysgol gynradd
a’r ysgol uwchradd a chynnig gwybodaeth am sut i gael unrhyw frechlynnau
sydd heb eu rhoi.

e Trefnu ymweliadau ar gyfer cynnal sesiynau brechu drwy'r trwyn i atal rhag y
ffliw. Caiff y rhain eu cynnig i bob disgybl cymwys o’r dosbarth derbyn hyd at
flwyddyn 11 yn ystod tymor yr hydref.

e Trefnu ymweliadau ar gyfer sesiynau brechu wedi’u targedu ar gyfer pob plentyn
ym mlynyddoedd 8 a 9.

e Trefnu sesiynau dal i fyny ar gyfer disgyblion a allai fod wedi colli'r brechiadau a
drefnwyd pan roddwyd y cynnig iddynt gyntaf.

e Unwaith y cytunir ar ddyddiad ar gyfer cynnal sesiynau brechu, dylid darparu
gwybodaeth i'r ysgol am ofynion o ran cynnal sesiynau ac unrhyw gymorth sydd
ei angen.

e Trefnu i ffurflen gydsynio a phecyn gwybodaeth gael eu hanfon at rieni a
gofalwyr cyn cynnal sesiynau brechu.

e Os nad yw ffurflenni cydsynio wedi’'u dychwelyd, dylid cysylltu & rhieni/gofalwyr
neu’r disgybl i drafod ffyrdd o roi cydsyniad ar y diwrnod.

e Sicrhau bod gan yr ysgol wybodaeth frechu gyfredol cyn y sesiwn frechu.

e Rhoi adborth i'r ysgol ar y nifer sy’n manteisio ar y sesiynau brechu.

Nod timau Nyrsio mewn Ysgolion yw ceisio tarfu cyn lleied ag y bo modd, a dim ond
y pethau na all brechwyr eu gwneud eu hunain y byddant yn gofyn i ysgolion eu
gwneud.

Weithiau, mae timau Nyrsio mewn Ysgolion yn wynebu anawsterau o ran cael gafael
ar ddata neu fanylion cyswllt disgyblion ysgolion cynradd ac uwchradd neu eu rhieni,
a hynny at ddibenion cael cydsyniad a / neu weinyddu brechiadau i blant oedran

ysgol.
Rol ysgolion

Gofynnir felly i ysgolion wneud y canlynol:

e Gweithio gyda thimau Nyrsio mewn Ysgolion i gytuno ar y ffordd orau o weithredu
a hyrwyddo rhaglenni brechu mewn ysgolion.

e Enwebu unigolyn a all fod yn gyswillt i'r timau Nyrsio mewn Ysgolion a bod yn
bresennol ar ddiwrnod y sesiynau brechu, i helpu i'w cynnal yn ddidrafferth.

5 https://www.llyw.cymru/sites/default/files/publications/2019-03/fframwaith-ar-gyfer-gwasanaeth-nyrsio-mewn-
ysgolion-i-gymru-mai-2017.pdf



e Cytuno ar ddyddiad neu ddyddiadau ar gyfer cynnal y sesiwn neu sesiynau
brechu.

e Gweithio gyda thimau Nyrsio mewn Ysgolion i greu amserlen i bob dosbarth fynd
i'w sesiynau brechu.

e Sicrhau amgylchedd a lle priodol, er enghraifft neuadd yr ysgol, er mwyn cynnal y
sesiynau brechu yn ddiogel ac yn effeithiol.

e Darparu rhestr o ddosbarthiadau, gan gynnwys manylion cyswillt, i dimau Nyrsio
mewn Ysgolion. Hefyd, pan fo'n briodol, darparu manylion at ddibenion cael
cydsyniad neu i hwyluso galwad rhwng y gweithiwr gofal iechyd proffesiynol a'r
rhiant.

e Caniatau i dimau Nyrsio mewn Ysgolion gynnal asesiad o gymhwysedd yn 0l
diffiniad Gillick er mwyn galluogi’r bobl ifanc i roi eu cydsyniad eu hunain.

Byddai hefyd yn ddefnyddiol pe bai ysgolion yn cyfathrebu & phlant, pobl ifanc, rhieni
a gofalwyr er mwyn eu hannog i roi cydsyniad a manteisio ar y brechiadau, yn
ogystal & hyrwyddo a rhannu gwybodaeth am y rhaglenni brechu ar wefan yr ysgol, y
cyfryngau cymdeithasol a thrwy’r dulliau cyfathrebu a ddefnyddir rhwng athrawon a
rhieni. Gofynnir i ysgolion annog rhieni, gofalwyr neu staff, a allai fod yn bryderus
neu a allai fod angen cyngor pellach, i siarad &’u nyrs ysgol, eu tim imiwneiddio neu
eu practis meddyg teulu.

Dylai ysgolion ofyn i rieni, gofalwyr neu bersonau a chyfrifoldeb rhiant lenwi ffurflenni
cydsynio gydag atebion clir, boed yn gadarnhaol neu negyddol, a’u dychwelyd yn
brydlon. Dylid nodi hefyd, os na ddychwelir y ffurflenni erbyn y dyddiad cau, ei bod
yn bosibl na fydd gan y timau nyrsio neu’r timau brechu ddigon o frechlynnau i bawb
a hoffai gael eu brechu ar y diwrnod.

Mae deddfwriaeth a chanllawiau ar gael i gynorthwyo’r gwaith o weinyddu
rhaglenni brechu yng Nghymru ac i hwyluso’r broses ar gyfer rhannu
gwybodaeth am ddisgyblion at ddibenion brechu plant oedran ysgol.

Dyletswyddau statudol a dirprwyaethau

e Mae adran 1 o Ddeddf y Gwasanaeth lechyd Gwladol (Cymru) 2006 (‘Deddf
2006’) yn gosod dyletswydd ar Weinidogion Cymru i barhau i hyrwyddo
gwasanaeth iechyd cynhwysfawr sydd wedi’i gynllunio i wella iechyd corfforol
pobl Cymru ac atal salwch.

e Mae adran 2 o’r Ddeddf honno yn rhoi pwer i Weinidogion Cymru wneud unrhyw
beth sy’'n gysylltiedig & hwyluso cyflawni’r ddyletswydd honno.

e Yn unol ag adran 3 o Ddeddf 2006, mae gan Weinidogion Cymru ddyletswydd
statudol i ddarparu gwasanaethau gofal iechyd ledled Cymru i atal salwch, fel y
bo'n briodol yn eu barn nhw, yn rhan o’r gwasanaeth iechyd. Mae hyn yn
cynnwys darparu gwasanaethau brechu ac imiwneiddio.

e Yn unol & Rheoliadau’r Byrddau lechyd Lleol (Swyddogaethau a Gyfarwyddir)
(Cymru) 2009, mae swyddogaethau Gweinidogion Cymru o dan adrannau 1i 3 o
Ddeddf 2006 wedi’'u dirprwyo i Fyrddau lechyd Lleol. Y byrddau iechyd sydd felly
yn gyfrifol am ddarparu gwasanaethau iechyd yng Nghymru o fewn eu




hardaloedd awdurdodau lleol, gan gynnwys gwasanaethau brechu ac
imiwneiddio.
Data Personol - v sail gyfreithlon ar gyfer prosesu data personol (gan gynnwys
gwybodaeth gyfrinachol am gleifion)

Ceir seiliau cyfreithlon a nodir o dan Reoliad Cyffredinol y DU ar Ddiogelu Data
(GDPR y DU) sy’n ymwneud & gweithgarwch a gynhelir gan dimau Nyrsio mewn
Ysgolion y byddai rheolwyr data yn gallu dibynnu arnynt ar gyfer prosesu data
personol ynghylch brechiadau pobl ifanc. Maent fel a ganlyn:®

e arfer awdurdod swyddogol;’
e darparu gofal iechyd;®
e budd y cyhoedd ym maes iechyd y cyhoedd.®

Mae Erthygl 9(2)(h) yn ddarostyngedig i Erthygl 9(3).1°

Mae’r sail berthnasol yng nghyfraith y DU wedi’i nodi yn amod 3 o Atodlen 1 i Ddeddf
Diogelu Data 2018."" Er mwyn dibynnu ar yr amod hwn, rhaid i'r gwaith o brosesu’r
data gael ei gynnal naill ai:

» gan weithiwr iechyd proffesiynol neu o dan gyfrifoldeb gweithiwr iechyd
proffesiynol, neu

* gan rywun arall, y mae dyletswydd arno o dan yr amgylchiadau, i ymgymryd &’r
ddyletswydd gyfreithiol o gyfrinachedd.

Caiff nyrsys eu llywodraethu gan godau proffesiynol (Cod Ymarfer Nyrsio a Phecyn
Cymorth ar gyfer Nyrsys Ysgol) sy’n cyfeirio at bwysigrwydd cyfrinachedd, a’i fod yn
elfen bwysig wrth feithrin ymddiriedaeth rhwng gweithwyr proffesiynol a phobl ifanc.
Yng Nghymru, mae’r Safonau Nyrsio mewn Ysgolion'? yn sefyll ochr yn ochr &'r
codau hyn.

Yn ogystal, mae adrannau 1- 3 o Ddeddf 2006 yn sail yn y gyfraith a fydd yn
cyfiawnhau prosesu gwybodaeth am bobl ifanc ar gyfer brechu.

8 https://gdpr-info.eu/art-9-gdpr/

7 Erthygl 6(1)(e) GDPR y DU - mae prosesu data yn angenrheidiol er mwyn ymgymryd & thasg a gyflawnir er
buddy cyhoedd neu wrth arfer awdurdod swyddogol

8 Erthygl 9(2)(h) GDPR y DU - mae prosesu data yn angenrheidiol er mwyn rhoi diagnosis meddygol,
darparu gofal iechyd neu ofal cymdeithasol neu roi triniaeth neu reoli systemau iechyd neu ofal
cymdeithasol

9 Erthygl 9(2)(i) GDPR y DU - mae prosesu data yn angenrheidiol am resymau er budd y cyhoedd ym maes
iechyd y cyhoedd

0 Caiff data personol y cyfeirir ato ym mharagraff 1 ei brosesu aty dibenion y cyfeirir atynt ym mhwynt (h)
o baragraff 2 pan gaiff y data hwnnw ei brosesu gan weithiwr proffesiynol neu yn unol & chyfrifoldeb
gweithiwr proffesiynol sy’n ddarostyngedig i’'r rhwymedigaeth o gyfrinachedd broffesiynol o dan gyfraith
neu reolau yr Undeb neu Aelod-wladwriaeth a sefydlwyd gan gyrff cymwys cenedlaethol neu gan berson
arall sydd hefyd yn ddarostyngedig i rwymedigaeth o gyfrinachedd broffesiynol o dan gyfraith neu reolau
yr Undeb neu Aelod-wladwriaeth a sefydlwyd gan cyrff cymwys cenedlaethol.

" https://www.legislation.gov.uk/cy/ukpga/2018/12/schedule/1/paragraph/3/enacted

2 https://icc.gig.cymru/pynciau/imiwneiddio-a-brechlynnau/adnoddau-brechlyn-ar-gyfer-gweithwyr-
iechyd-a-gofal-cymdeithasol-proffesiynol/


https://www.nmc.org.uk/globalassets/sitedocuments/nmc-publications/nmc-code-welsh.pdf
https://gdpr-info.eu/art-6-gdpr/
https://gdpr-info.eu/art-9-gdpr/
https://gdpr-info.eu/art-9-gdpr/

Fodd bynnag, gan ei bod yn ofynnol prosesu gwybodaeth gyfrinachol am gleifion, yn
ychwanegol at y seiliau cyfreithiol a nodir uchod, mae angen porth cyfreithiol sy’n
rhoi dyletswydd cyfrinachedd y gyfraith gyffredin o'r neilltu.

Nid cydsyniad yw'r sail gyfreithlon o dan GDPR y DU na dyletswydd cyfrinachedd y
gyfraith gyffredin ar gyfer prosesu data personol plant at ddibenion brechu.

Caiff dyletswydd cyfrinachedd y gyfraith gyffredin ei rhoi o’r neilltu gan reoliad 3 o
Reoliadau’r Gwasanaeth lechyd (Rheoli Gwybodaeth am Gleifion) 2002. Mae hwn
yn nodi, o ran clefydau trosglwyddadwy a risgiau eraill i iechyd y cyhoedd, yn
ddarostyngedig i baragraffau (2) a (3) a rheoliad 7, y caniateir prosesu gwybodaeth
gyfrinachol am gleifion er mwyn monitro a rheoli rhaglenni imiwneiddio - o ran eu rhoi
ar waith, eu heffeithiolrwydd a’u diogelwch - yn unol & pharagraff (1)(d)(iii).

Yn ogystal, mae rheoliad 4 sy’n ymwneud ag addasu’r rhwymedigaeth cyfrinachedd
yn nodi y bydd unrhyw beth a wneir gan berson sy’n angenrheidiol at ddibenion
prosesu gwybodaeth gyfrinachol am gleifion yn unol &'r Rheoliadau hyn yn cael ei
ystyried fel ei fod wedi’i wneud yn gyfreithlon er gwaethaf unrhyw rwymedigaeth
cyfrinachedd y mae gan y person hwnnw ddyletswydd yn ei gylch.

Cymhwyso’r egwyddorion cyfreithiol yn ymarferol

Mae cydymffurfio &’r ddeddfwriaeth a ddisgrifir uchod yn dirymu’r angen i
ysgolion gael cydsyniad plant, eu rhieni neu eu gwarcheidwaid ymlaen llaw er
mwyn rhannu’n gyfreithlon data personol o gofrestrau ysgol a thimau Nyrsio
mewn Ysgolion.

Dylai hysbysiadau preifatrwydd ysgolion a roddir i rieni a disgyblion nodi’r seiliau
cyfreithlon ar gyfer prosesu data personol yn ogystal & nodi pa sefydliadau eraill sy’n
prosesu data personol a’r rhesymau dros wneud hynny. Mewn hysbysiadau
preifatrwydd o’r fath, dylid cynnwys prosesau ar gyfer rhannu manylion cyswillt a
gwybodaeth feddygol &'r GIG, awdurdodau lleol a chyrff eraill y llywodraeth, gan
gynnwys asiantaethau iechyd y cyhoedd (sy’n gysylitiedig & darparu gwasanaethau
brechu).

Cymhwyso’r Fframwaith Cymhwysedd yn 6l diffiniad Gillick

Pan gaiff brechiadau eu cynnig yn rheolaidd mewn ysgolion, mae cydsyniad yn
amrywio yn dibynnu ar oedran a chymhwysedd y plentyn neu’r person ifanc unigol.
Yn achos plant oedran ysgol uwchradd, dylai taflenni gwybodaeth fod ar gael ar
gyfer y person ifanc ei hun a dylid eu rhannu &’r rhieni cyn y dyddiad a drefnwyd ar
gyfer cynnal y sesiwn frechu. Pan fydd person ifanc 16 neu 17 oed yn cydsynio i
gael ei frechu, ni all rhiant wyrdroi’r cydsyniad hwnnw.

Caiff pobl ifanc o dan 16 oed, sy’n deall yn llawn yr hyn sy’n gysylltiedig &’r
weithdrefn arfaethedig (y cyfeirir atynt fel rhai sy'n gymwys yn 6l diffiniad Gillick)
hefyd gydsynio, er yn ddelfrydol byddai eu rhieni hefyd yn rhan o’r penderfyniad hwn.
Os yw plentyn sy’n gymwys yn 6l diffiniad Gillick yn cydsynio i driniaeth, ni all rhiant
wyrdroi’r cydsyniad hwnnw. Pan fo gweithiwr iechyd proffesiynol sy’n rhoi’r brechiad
o’r farn nad yw'r plentyn yn gymwys yn &l diffiniad Gillick, dylid ceisio cydsyniad



rhywun & chyfrifoldeb rhiant. Pan fo person ifanc 16 neu 17 oed neu blentyn cymwys
yn 6l diffiniad Gillick yn gwrthod triniaeth, dylid derbyn y gwrthodiad hwnnw.

Dylai ysgolion ganiatau i dimau Nyrsio mewn Ysgolion neu dimau brechu ddefnyddio
eu crebwyll clinigol at ddibenion asesu cymhwysedd yn 6l diffiniad Gillick er mwyn
caniatau i blant sy'’n gymwys gydsynio drostynt eu hunain.

Os yw rhiant yn dymuno gwneud cwyn bod ei blentyn wedi’i frechu yn dilyn asesu ei
gymhwysedd yn &l diffiniad Gillick, dylai’r rhiant gysylltu &’r bwrdd iechyd perthnasol i
drafod ei bryderon.



